
CONVENIO DE COLABORACION ENTRE A AXENCIA TURISMO DE GALICIA E GALICIA
TURISTIC SL PARA A REALIZACION CONXUNTA DE ACTIVIDADES DE POSTA EN
MARCHA DO PROXECTO TURISLAB DE ACELERACION DE EMPRESAS TURISTICAS

Santiago de Compostela,
REUNIDOS

Dunha parte, D. Alfonso Rueda Valenzuela, vicepresidente primeiro e conselleiro de
Presidencia, Xustiza e Turismo, en representacion da Axencia de Turismo de Galicia, en
calidade de presidente, segundo se establece na Disposicidon adicional novena do Decreto
130/2020, do 17 de setembro (DOG nim. 190, do 18 de setembro), e de conformidade coa
atribucion do artigo 15.2.c) dos estatutos da Axencia Turismo de Galicia, aprobados polo

Decreto 196/2012, do 27 de setembro (DOG num. 193, do 9 de outubro).

E doutra, D. Santiago Paz Noya, en calidade de administrador de GALICIA TURISTIC SL, con
NIF B01802867, actuando en nome e representaciéon da citada sociedade, en virtude dos

poderes conferidos ao efecto.

Intervefien en funcién dos seus respectivos cargos en exercicio das facultades que, para convir

en nome das entidades que representan tefien conferidas e
EXPONEN

Primeiro.- Que a Axencia Turismo de Galicia, segundo o Decreto 196/2012, do 27 de
setembro, polo que se crea a Axencia de Turismo de Galicia e se aproban os seus estatutos,
ten como obxectivo, impulsar, coordinar e xestionar a politica autonémica en materia de

turismo e, en especial, a promocion e a ordenaciéon do turismo dentro da comunidade.

Para lograr esta finalidade a Axencia Turismo de Galicia acomete, no ambito das sdas
competencias, un decidido apoio 4 promociéon e fomento do sector turistico de Galicia a través

daquelas acciéns que lle permiten acadar os seus obxectivos.

Segundo.- Que GALICIA TURISTIC SL é unha sociedade limitada formada por o Cluster Tic
Galicia e dous socios da mesma. que, segundo o disposto nos seus Estatutos, ten como mision
Fomentar a creacion de produtos e empresas turisticas baseadas no turismo e na tecnoloxia.
Fomentar a creacién de emprego de calidade e a retencién do talento en Galicia. Fomentar o
uso de tecnoloxias como: Big Data, Intelixencia artificial, IOT (Internet of Things),
Sensorizacion, Realidade aumentada ou virtual. Dotar 6 sector de contidos innovadores.
Difundir produtos de alta tecnoloxia a disposicion de empresas e administracidns

(sensorizacion Ambiental, sistemas de conteo e xestion de fluxos de persoas e vehiculos, etc..).

Que dita sociedade foi creada para xestionar un dos 5 Centros de Fabricacién Avanzados
concedidos a través das axudas do Igape creadas para tal fin, e que tal e como se recollen nos
seus estatutos ten como finalidade reinvestir os beneficios no propio Centro de Fabricacion

Avanzada tralo compromiso firmado por todos os socios da mesma.

Terceiro.- Que a Xunta de Galicia aposta polo emprendemento e a innovacién como via para
mellorar a calidade de vida dos cidadans de Galicia, como panca de eficiencia e de calidade da
xestion autondmica, e como polo de xeracion e atraccidn de actividades de alto valor engadido.
De tal xeito, co obxectivo de potenciar o alto impacto econémico do turismo en Galicia, a
Axencia de Turismo de Galicia quere impulsar a creacion da primeira aceleradora de Turismo
en Galicia co fin de impulsar a emprendedores con ideas de negocio enfocado no turismo cara
ao éxito das suas empresas, pofier en contacto a emprendedores con redes de mentores,
persoas expertas e empresas tractoras para o desenvolvemento dos negocios, facilitar recursos,
servizos e axudas econdmicas a emprendedores para a creaciéon das empresas e establecer

contactos entre as empresas con fontes de investimento publicas e privadas.

Cuarto.- Que GALICIA TURISTIC SL ten como socio fundador a Asociacion Cluster TIC Galicia e
colabora no obxectivo de desenvolver estratexias para facilitar o crecemento do sector TIC en
Galicia mediante a potenciacién das capacidades do sector, co dobre obxectivo de elevar o

nivel competitivo dos produtos e servizos TIC galegos nos mercados estatais e internacionais.

Quinto.- Que Turislab é unha iniciativa promovida pola Xunta de Galicia a través da Axencia de
Turismo de Galicia e coordinada por GALICIA TURISTIC SL, e contarad coa participaciéon de
grandes empresas tractoras do sector, asi como outras entidades colaboradoras do sector. O
seu obxectivo é a aceleracién e consolidacion de proxectos especializados no sector turistico e a
sta transformaciéon en empresas innovadoras, viables e escalables que atraian e retefian
talento; contribuindo asi a fortalecer o posicionamento do sector e a incrementar a sua

proxeccién internacional.

Sexto.- Que a colaboracion publico privada na consecuciéon destes fins comuns xustifica a

sinatura do presente convenio.

Polo exposto as partes tefien interese en xuntar esforzos e por en comun as suas sinerxias e
experiencia en prol da potenciacion de programas de emprendemento e innovacién que, tendo
en conta as suas experiencias en outras iniciativas de fomento e apoio ao emprendemento,
deberan constituir un inestimable incentivo ao crecemento econdmico da Comunidade
Auténoma de Galicia, motivo polo que a Axencia Turismo de Galicia considera axeitado, por
razons de interese publico, colaborar nas accidns obxecto do presente convenio con GALICIA
TURISTIC SL, empresa sen animo de lucro e tnico Centro de Fabricacién Avanzada de Galicia
orientado a Turismo e Tecnoloxia, e polo tanto a Unica entidade que pode desenvolver o seu

obxecto de xeito completo.

En virtude do anteriormente exposto, as partes acordan celebrar este convenio que se rexera

polas seguintes

CLAUSULAS
Primeira.- Obxecto do convenio

Constitiie o obxecto deste convenio o establecemento das condicidéns para a colaboracion
entre a Axencia Turismo de Galicia e GALICIA TURISTIC SL para a posta en marcha do
proxecto Turislab de aceleracidon de empresas turisticas, a través do soporte e acompafiamento
dos proxectos e equipos para validar as ideas de negocio, crear un produto minimo viable e

xerar primeiros clientes.
Segunda. Planificacion do Proxecto Turislab

O Proxecto Turislab desenvolverase por GALICIA TURISTIC SL en colaboracién contintia
coa Axencia de Turismo de Galicia, en torno a unha convocatoria que consta de 3 fases, cuxo

desenvolvemento se describe na clausula terceira:

e Convocatoria e Seleccion dos proxectos
e Pre-Academia

e Academia
Terceira. Desenvolvemento do Programa Turislab

Segundo se indica na clausula segunda, cada convocatoria do Programa consta de 3 fases,

que se desenvolveran segundo segue:

Convocatoria e Seleccién dos proxectos:

Consiste no lanzamento dunha convocatoria publica de captacién de proxectos. Os proxectos

teran que inscribirse on line na plataforma habilitada para ese efecto.

Poderan participar na convocatoria calquera empresa ou emprendedor con residencia en
Galicia, maior de 18 anos, cuxo proxecto propofia ou se atope a data desenvolvendo

innovacién no sector turistico.
As categorias seran as seguintes:
e TuriTech, proxectos tecnoléxicos no campo da tecnoloxia de viaxes.

*Novas Experiencias, proxectos que fagan mais accesible o turismo especializado, e que

tamén popularizan e cren infraestrutura para iso.

eCamino de Santiago, proxectos que fortalezan, diversifiquen, amplien a oferta, ...ou

potencien o eixo de entrada do Turismo en Galicia
eSocialTech, proxectos de negocios socialmente relevantes no campo das viaxes e o turismo.
eSustentabilidade, proxectos cun impacto positivo no desenvolvemento sostible.

e GastroTech, proxectos 360, do mundo gastrondémico, que axunten produtos locais,

restauracion, cultura e turismo.

A convocatoria seleccionara un maximo de 15 proxectos participantes, deixando unha
reserva de 5 mais para o caso de baixas imprevistas e/ou anulaciéns da participacion por
parte da organizaciéon da aceleradora, que pasaran ao programa de formacién na Pre-

Academia.
Preacademia

eDurante 1 mes os 15 proxectos seleccionados recibiran talleres formativos para avanzar
coas ideas de negocio. Desta maneira permitira cofiecer mellor cada un dos proxectos e

equipos para validar o potencial que tefien

*Dos 15 proxectos que presentaron se seleccionaran 10 finalistas que pasaran 4 Academia

Academia

eProceso de aceleracion dos proxectos de 6 meses

+Os proxectos terdn acceso a:

eTalleres formativos

eSesidns de mentoria

eReunions con empresas tractoras

eEventos

*Rede de expertos

eInstalacions para o desenvolvemento de todas as actividades
eServizos adicionais (legal, servidor, comunicacién...)

Dos 10 proxectos que participan nesta fase se seleccionaran 5 proxectos de maior calidade e

viabilidade.

Incluirase tamén a celebracidon dun Investors Day no mes de decembro de 2021 no que os
proxectos seleccionados poderan ser presentados a un panel de inversores privados e

institucionais.

Unha vez finalizadas as fases, a Xunta de Galicia podera levar a cabo o financiamento dun
premio ao que podan concorrer os proxectos que finalicen o proceso de aceleracion, a través
dos mecanismos previstos no ordenamento xuridico, sendo condicién indispensable para a
sua concesion, o cumprimento por parte dos seleccionados dos requisitos legais para ser

beneficiarios.

A seleccion de proxectos sera realizada por unha comision técnica de andlise integrada por
representantes das partes conveniantes e persoas expertas designadas pola persoa titular

da Axencia de Turismo de Galicia.

A comisidn técnica avaliara e acreditard a calidade dos proxectos presentados e a sua
viabilidade, de acordo coa memoria descritiva do seu desenvolvemento nas distintas fases

do programa.
Cuarta.- Orzamento e financiamento

O orzamento estimado de gastos relativos ao obxecto descrito na clausula primeira ascende

a cento cincuenta mil euros, 150.000 € (IVE incluido) que se distriblien do seguinte xeito:

FASE CONCEPTO IMPORTE
Captacion mentores, profesores, empresas e grupos de 41.751,71 €
FASE 0: inversion
CONVOCATORIA
E Lanzamento da convocatoria, resposta dos convocantes, 15.461,10 €
COMUNICACION /medios de comunicacion, clasificacion e preanalisis de
proxectos
Total Fase 0 57.212,81 €

Seleccion de proxectos (desenvolvemento de dinamica de | 15.461,10 €
avaliacion, presentacién de resultados, comunicacién) e
comenzo da preacademia (xestion de proxectos, espazo e

FASE 1: profesores)

PREACADEMIA |pemoday (preparacién e execucion), seleccién de 15.461,10 €
proxectos (desenvolvemento de dinamica de avaliacion,
presentacion de resultados, comunicacion), comezo da
academia (xestion de proxectos, espazo e profesores)

Total Fase 1 30.922,20 €
Segmento de clientes: Analise de carencias de cada 15.461,10 €
proxecto, busca de solucidns (Xestion de espazo,

FASE 2: profesores, mentores e empresas tractoras)
ACADEMIA  Iviabilidade financeira: Adecuacién do programa as 15.461,10 €

necesidades particulares de cada proxecto (Xestion de
espazo, profesores, mentores e empresas tractoras)

Prototipado: Andlisis do avance de cada proxecto, analisis| 15.461,10 €
de empresas tractoras e mentores (Xestion de espazo,
profesores, mentores e empresas tractoras)

Proxecto - Entrada no mercado: Preparacion para a 15.481,69 €
Investor Day, recopilacion de informacion detallada de
cada proxecto, novo resumen executivo por cada
proxecto, Business Plan a 2 anos (Xestién de espazo,
profesores, mentores e empresas tractoras)

Preparacion e execucién de Investor Day e analisis global 0€
do programa
Total Fase 2 61.864,99 €
TOTAL 150.000,00 €

Deste orzamento, a Axencia Turismo de Galicia financiara a contia de 150.000 € con cargo a
aplicacion orzamentaria 05.A2.761A.640.0, proxecto 2013 00004 dos orzamentos xerais da
Comunidade Auténoma Galega para o ano 2021. En todo caso, as achegas da Axencia
Turismo de Galicia s6 cubriran o custo da realizaciéon das actividades sen que GALICIA

TURISTIC SL obteia beneficio ou lucro industrial algiin coas mesmas.

A Axencia Turismo de Galicia procederd ao pagamento dos gastos correspondentes a favor
de GALICIA TURISTIC SL unha vez que esta entidade presente a xustificacién das actuaciéns

realizadas.
Quinta.- Compromisos das partes

A organizacion e desenvolvemento das actividades obxecto do convenio seran realizadas
por GALICIA TURISTIC SL nun proceso de colaboracion continua coa Axencia. A estes
efectos, e no ambito da comisién mixta de seguimento a que se refire a clausula novena
deste convenio, ambas as entidades manteran reunions periddicas de coordinacion,
seguimento e control das actividades levadas a cabo nun proceso de colaboracion mutua

entre ambas.

Ambas entidades, a través dos seus representantes, asistiran a todos os actos publicos de
presentacion e difusién das actividades conveniadas, co obxecto de incidir nunha maior

difusién e promocién do proxecto.

1. GALICIA TURISTIC SL comprométese a realizar as actuacions descritas na clausula

primeira, e asume as seguintes obrigas:
- Xustificar a realizacion da actividade.

- Incluir en toda a documentacion e soportes especificos para o evento que se trata dunha
actuacion con financiamento da Xunta de Galicia, asi como o logo do Xacobeo 2021 en todas

as actividades obxecto do presente convenio de colaboracion.

- Subministrar & Axencia Turismo de Galicia, en virtude do disposto no artigo 4 da Lei
1/2016, do 18 de xaneiro, de transparencia e bo goberno, previo requirimento, toda a
informacion necesaria para o cumprimento pola Axencia Turismo de Galicia, das obrigas

previstas no Titulo I da citada lei.

GALICIA TURISTIC SL informara ao interlocutor designado pola Axencia periodicamente
sobre a marcha das actividades realizadas ao longo do programa. O proxecto de actuacions e

os informes responderan ao previsto no programa de actividades.

Asi mesmo GALICIA TURISTIC SL realizara o desefio das bases legais, dossiers de
presentacion, proceso de seleccion de participantes e desenvolvemento das fases de Pre-

Academia e Academia e calquera accion orientada ao impulso e difusion do programa.

2. A Axencia Turismo de Galicia comprométese a colaborar no financiamento do custe das
actuacions previstas, coa achega establecida na clausula cuarta, asi como na definiciéon en

concreto das acciéns obxecto do convenio.

A Axencia nomeard un responsable do seguimento das actividades contempladas neste
convenio, que ser4, asi mesmo, o encargado da recepcién dos informes sobre a marcha do

programa.
Sexta.- Resultados conxuntos

As partes compartiran os dereitos de propiedade intelectual e industrial sobre os traballos
correspondentes as actuacions obxecto do convenio. Asi mesmo, o diverso material
promocional elaborado en desenvolvemento das actuacions previstas neste convenio de

colaboracion, sera de uso e titularidade comun para as partes asinantes.

Calquera modificacién dos resultados debera ser autorizada polas partes, non obstante a
Axencia Turismo de Galicia, no cumprimento dos seus fins institucionais, podera utilizar
libre e gratuitamente os traballos de campo, datos de todo tipo, resultados, analises,
informes e conclusions que se deriven das actuacidns obxecto do convenio. En todo caso, nas
accions de difusion de datos e informes obtidos pola execucidn destas accions farase sempre

referencia ao presente convenio.
Sétima.- Inexistencia de relacion laboral

A subscricion do presente convenio non implicara relacion laboral ou de calquera outra
natureza entre a Axencia Turismo de Galicia, e as persoas ou profesionais dependentes das
entidades que desenvolvan as acciéns que constitien o obxecto do mesmo, de tal xeito que,

por este concepto, non se lle podera esixir responsabilidade algunha directa nin subsidiaria.

Non se derivaran obrigas propias dunha relacién laboral ou contractual de conformidade

coa normativa vixente.
Oitava.- Xustificacion e pagamento

A achega da Axencia Turismo de Galicia, sera librada, previa presentacion da xustificacion da

execucion das actuacidons desenvolvidas para o que GALICIA TURISTIC SL debera presentar
10

a seguinte documentacién, en relacion as actividades cuxa realizacion asumen, de

conformidade ao establecido na cldusula cuarta:

- Memoria explicativa da actividade realizada e acreditacién do cumprimento do obxecto do

convenio.

- Factura emitida pola entidade 4 Axencia Turismo de Galicia polas actuacions realizadas

obxecto de este convenio de colaboracion.

- Certificacidns de estar ao corrente das suas obrigas tributarias e da seguridade social e de

non ter pendente débedas por ningin concepto coa Xunta de Galicia.

Asi mesmo, debera remitirse o detalle da documentacién e soportes publicitarios nos que

consten a colaboracién da Xunta de Galicia e do logo do Xacobeo 2021.

A Axencia Turismo de Galicia resérvase o dereito a solicitar toda a documentaciéon que

considere precisa en relacion coa xustificacién do convenio.

A documentacién correspondente 4 xustificacién presentarase de forma electrénica a través

da sede electrénica da Xunta de Galicia (http://sede.xunta.gal).

0 prazo para presentar a documentacion xustificativa sera o 15 de decembro de 2021.

Unha vez rematadas cada unha das fases que se establecen na cldusula terceira, e previa
presentaciéon da documentacion xustificativa prevista nesta clausula, poderanse realizar
pagamentos parciais do importe correspondente & citada fase, previa comprobacion e

conformidade das actuacions desenvolvidas.

Non se entendera incumprida a obriga de xustificacion das actuacidons obxecto deste
convenio no caso de variaciéons das contias previstas nas distintas partidas establecidas no

orzamento estimado na clausula cuarta relativo as accions a realizar por GALICIA TURISTIC

11

SL, cando obedezan a razoéns xustificadas e as actuacidéns que se levaran a cabo garden

relacion directa co obxecto do presente convenio, e se compensen uns conceptos con outros.

No caso de que finalmente o orzamento executado fose inferior ao orzamento estimado
previsto na clausula cuarta deste convenio, minorarase a achega da Axencia ao importe

efectivamente xustificado, sempre e cando se acade o obxecto do convenio.
Novena.- Comision de seguimento

Para o seguimento do convenio e da stia execucidn créase unha Comision de Seguimento,
que estara integrada por dous representante designados por cada unha das partes
asinantes. A comisién serd a competente para decidir calquera cuestion sobre a

interpretacion ou execucion do presente convenio.

A Comisién concretard as actividades do programa proposto asi como as condiciéns de
financiamento para asegurar a viabilidade das mesmas, dentro da achega maxima a que se
obriga a Axencia Turismo de Galicia coa sinatura deste convenio e establecida na clausula

cuarta.

A Comision de Seguimento fara o seguimento dos traballos obxecto do convenio, asi como

resolvera as dubidas que se presenten na stia execucion e interpretacion.

A sua actuacion axustarase ao establecido na Lei 40/2015, do 1 de outubro, do réxime
xuridico do sector publico, e na Lei 16/2010, de 17 decembro, de organizacion e

funcionamento da administracion xeral e do sector publico autonémico de Galicia.
Décima.- Modificacions do convenio

Calquera modificacién do presente convenio debera acordarse de xeito expreso e por escrito

das partes asinantes e de acordo coa normativa vixente.

12

Asi mesmo, e de conformidade co disposto no artigo 31.4 da Lei 14/2013, do 26 de
decembro, de racionalizacién do sector publico autonémico, os convenios subscritos pola
Administracion xeral da Comunidade Auténoma e as entidades instrumentais do sector
publico autonémico poderan ser obxecto de modificacién cando tefian como finalidade o

logro dos obxectivos de estabilidade orzamentaria e sustentabilidade financeira.
Décima primeira.- Natureza xuridica, réxime xuridico e xurisdicion competente

O presente convenio de colaboracidn formalizase ao abeiro do disposto na resolucion de 8
de abril de 1991 pola que se fai publico a acordo do Consello da Xunta de Galicia, do 27 de
marzo de 1991, sobre convenios de cooperacién con outros entes publicos e con

particulares.

Este convenio ten natureza administrativa, e queda fora do ambito de aplicaciéon da Lei
9/2017, do 8 de novembro, de contratos do sector publico, pola que se traspofien ao
ordenamento xuridico espafiol as Directivas do Parlamento Europeo e do Consello
2014/23/UE e 2014/24/UE, do 26 de febreiro de 2014, que os exclie expresamente no
artigo 6.2.

Seralle de aplicacion o réxime determinado na Lei 39/2015, do 1 de outubro, do
Procedemento Administrativo Comuin das Administraciéons Publicas; na Lei 40/2015, do 1
de outubro, do Réxime Xuridico do Sector Publico, e polas demais normas en dereito

administrativo aplicables ou, no seu defecto, polas derivadas do dereito privado.

As cuestions litixiosas que poidan xurdir coa interpretacion, resolucion e efectos do
presente convenio seran resoltas pola Comisiéon de Seguimento do convenio, e contra os
seus acordos poderase interpofier recurso contencioso-administrativo, segundo o disposto

na Lei reguladora da dita xurisdicidn.

Décima segunda.- Causas de resolucion
Seran causas de resolucion do presente convenio:

- O incumprimento do seu obxecto.

- O incumprimento total ou parcial dalgunha das clausulas que o regulan.

- O transcurso do tempo estipulado sen que se culminen as actividades acordadas.
- 0O acordo unanime dos asinantes.

- A decision xudicial declarativa da nulidade do convenio.

Décimo terceira.- Publicidade e rexistro do convenio. Consentimento para a

publicidade de datos persoais

0 réxime de publicidade do convenio sera o establecido na Lei 1/2016, do 18 de xaneiro, de
transparencia e bo goberno, a Axencia Turismo de Galicia. A sinatura do convenio leva

implicita a autorizacién para o tratamento necesario dos datos e a referida publicidade.

Asemade procederase a inscricion do convenio no Rexistro de Convenios, de conformidade
co establecido no artigo 5 do Decreto 126/2006, do 20 de xullo, polo que se regula o

Rexistro de Convenios da Xunta de Galicia.

Coa sinatura do presente convenio as partes asinantes prestan o seu consentimento para
incluir e facer publicos a través do Portal de Transparencia e Goberno Aberto e do rexistro
regulado no Decreto 132/2006, do 27 de xullo, os datos de caracter persoal contidos no

convenio.
Décimo cuarta.- Proteccion de datos persoais

As partes asinantes responsabilizaranse de que calquera tratamento de datos persoais que
puideran levarse a cabo en virtude do mesmo se realice con absoluto respecto 4s normas de
seguridade e de conformidade co establecido no Regulamento 2016/179 (UE) Xeral de

Proteccién de datos (en adiante, RXPD), na Lei Organica 3/2018, do 5 de decembro, de
14

proteccion de datos persoais e garantia dos dereitos dixitais (en adiante, LOPDGDD) e

demais normativa concordante.

Os datos persoais das persoas fisicas asinantes do Convenio seran tratados polos asinantes
unicamente para a adecuada formalizaciéon e desenvolvemento do mesmo e en base ao

disposto no artigo 6.1 b) do RXPD.
Décimo quinta.- Notificacion electronica

Segundo o artigo 14.2 da Lei 39/2015, do 1 de outubro, do procedemento administrativo
comun das administracions publicas, os colectivos que estan obrigados a relacionarse a
través de medios electréonicos coas administracién publicas, e polo tanto, a recibir
notificacions por canles electrénicas son: as persoas xuridicas, as entidades sen
personalidade xuridica, os colexios profesionais, os que representen un interesado que estea
obrigado a relacionarse electronicamente coa Administracién e, os empregados das
administraciéns publicas para os tramites que realicen con elas por razoén da sua condicion

de empregado publico.

As notificacidns realizaranse sé por medios electrénicos a través do Sistema de Notificacion
Electréonica de Galicia Notifica.gal, https://notifica.xunta.gal. Para poder acceder a unha
notificacion electrénica, o interesado debera contar cun certificado electrénico asociado ao
NIF que figure como destinatario da notificaciéon (persoa fisica ou xuridica). Asi mesmo, o
interesado pode autorizar a calquera outra persoa a acceder ao contido das suas

notificacions.
Décimo sexta.- Vixencia

Este convenio entrard en vigor ao dia seguinte da sta sinatura, tera vixencia ata o 31 de

decembro de 2021.

E, en proba de conformidade, e previa a sda lectura, ambas as daas partes asinan o presente

convenio
Pola Axencia Turismo de Galicia Por Galicia Turistic S.L.
Alfonso Rueda Valenzuela Santiago Paz Noya

RUEDA VALENZUELA, ALFONSO
dente de Turismo de Galicia

27/04/2021 08:37:50

Asinado por:

Cargo: Pres|
Data e hora:

Asinado por: PAZ NOYA, SANTIAGO
Cargo: Administrador (Galicia Turistic S.L.)
Data e hora: 23/04/2021 14:02:54

